
EUROPAKO BATASUNA. «Talde terroristen diru kontuak izozteko araudia» hitzartu zuten 

atzo Europako Batasuneko Atzerri ministroek. Zerrenda urtea amaitu aurretik osatu 
behar dute, baina, oraingoz, EB barneko erakundeengan ez du eraginik izango. 

EBren zerrendak kanpoko erakundeei 
soilik eragingo die oraingoz 
Bertako talde eta 
pertsonen 
diru kontuak ezin 
izango dituzte 
izoztu Hamabostek 

Agentziak I BRUSELA 

Europako Batasuneko Atzerri 
ministroek terroristen zerrenda 
osatzeko oinarri juridiko kora
pilatsua hitzartu zuten atzo, 
Bruselan; oraindik zehaztu ga
beko talde, erakunde eta per
tsonen finantzatzea galaraztea 
du helburu. Zerrendan zein tal
de egongo diren, urtea amaitze
rako erabaki behar du Europa
ko Kontseiluak -bihar hasiko 
dira osatzen-, baina EB bame
ko erakundeei ez die berehala
koan eragingo. Oraingoz, EBz 
kanpoko taldeen diru kontuak 
soilik izoztu ahal izango dituzte. 

Nazio Batuen Erakundearen 
1373 erresoluzioa aplikatzea, 
polizi eta justizia lankidetzara
ko neurri komunak -zerrenda 
atxikia eramango duena-, eta 
finantza iturriak izozteko proze
dura zehazten duen Araudia 
onartu zituen atzo EBko Atzerri 
ministroen Kontseiluak. Araudi 
horrek bameko erakundeentzat 
«oraingoz» ez duela balio, esan 
zuen Espainiako Atzerri minis
tro Josep Piquek. 

Izan ere, Europako Batasune
ko Hitzarmenak eragotzi egiten 
du EB bameko erakundeen diru 
kontuak izoztea. Hamabostek 
ez dute, beraz, EB gisa ETAren 
finantza bideak mozteko neurri
rik hartuko berehalakoan. Esta
tu bakoitzak izan beharko du, 
egoki irizten dizkion neurriak 
hartuko dituena. 

Zerrenda horretan zein sartu, 
erakunde judizialek proposatu 
behar dute. Datorren ostiralera
ko zerrenda prest egongo dela 
uste da, EBko estatu eta gober
nuburuek Laekenen (Belgika) 
egitekoa duten Goi Bileran 
onespena emateko. Atzo ez zen 
zerrendaren osaketaz hitz egin, 
prozeduraz baizik. «Zerrenda 
ez da onartu, ez kanpoko talde-

Espainiako Atzerri ministro Josep Pique, Europako Batasuneko Ministroen Kontseiluan, atzo, txostenak gainbegiratzen. 

ATXILOTZE ETA EMATE AGINDU EUROPARRA 

Harremanak estutu dira 
Italiak euro-aginduaren 
blokeoa altxa dezan 
Italiak atxilotze eta emate agindu europarrari 
buruz «denen gustuko akordioa ahalbidetzeko 
borondatea» duela esan zuen atzo Italiako 
Atzerri ministro Renato Ruggierok. Europako 
Kontseiluko presidente eta Belgikako lehen mi
nistro Guy Verhofstadtekin bildu zen Ruggiero 
Bruselan, eta EBko hainbat kargukiderekin ere 
bitariko bilerak egin zituen. Italiak eragotzi 
zuen iragan astean EBko Barne eta Justizia mi
nistroek euro-aginduari buruz akordioa lor
tzea, eta harremanak estutzen ari dira orain, 

abenduaren 14an eta 15ean EBko estatu eta 
gobernuburuek agindua aho batez hitzar deza
ten, Laekengo Goi Bileran. 

Jose Maria Aznar eta Josep Pique agintari 
espainiarrak «baikor» agertu ziren atzo. Hala 
batak nola besteak, «Europako Kontseiluaren 
bilera baino lehen» Italiak euro-agindua des
blokeatuko duela iragarri zuten, «ziurtasunez». 
Aznarrek erantsi zuen «terrorismoaren aurka
ko borroka» izango dela bere lehentasuna. 

Hamabosten aho bateko adostasunik lortu 
ezean, Italiaz besteko hamalau estatuek lanki
detza indartua hitzartzeko aukera nabarmendu 
dute. Italia ados dago sei delituri eragingo dien 
euro-aginduarekin, baina EBk 32 delitu sartzea 
nahi du. Ustelkeria eta diru-zuritze delituetan 
Silvio Berlusconi presidente italiarra nahaste
ko arriskuaren beldur da Italiako Gobernua. 

ena, ez barrukoena», esan zuen 
Piquek, bileraren ostean. 

ETA eta Grapo zerrendan 
egongo direla iradoki zuen, hala 
ere, Piquek: «Zalantza gutxi dut 
horretan». Batasuna eta beste 

zerrendan egongo ez direna ere 
nahikoa argi dago, baina horri 
ez zion zuzenean erantzun Es
painiako Atzerri ministroak: 
«Gauzak eratzen ari diren gisan, 
zerrenda egokia da Espainia-

rentzat», esan zuen. Oraindik 
egin gabe dago, ordea. Zerren
da sei hilabetero gainbegiratu 
beharko dute, eta atal sekretu 
bat ere izango du, segurtasun 
zerbitzuen elkarlanerako. 

Espainiak 2002. urtearekin 
hartuko du Europako Batasu
neko lehendakaritza, eta EBko 
Barne eta Justizia ministroek 
hurrengo hilabeteetan hitzartu 
nahi dituzte zerrendan egongo 
diren EB barneko erakundeen 
aurkako neurriak. «Hirugarren 
oinarria deritzon horren ba
rruan ere, Hamabostak saiatu
ko dira neurri komunak diseina
tzen», esan zuen Piquek. 

Amnesty Internationalen kezka 
giza eskubideen urraketagatik 
Giza eskubideak oraindik ez di
rela behar bezala betetzen esan 
zuen atzo AIko Espainiako pre
sidente Esteban Beltranek, eta, 
Giza Eskubideen Egunaren ka
rietara, sinadura bilketa egin 
zuten, Espainiako presidente 
Jose Maria Aznarri bidaltzeko. 
«Irailaren 11ko atentatuen ai
tzakian, askatasunak galtzeko 
arriskua dago. Erresuma Ba
tuak 50 urteko jauzia egin du 
atzera», esan zuen Beltranek. 


